
● 1 сентябрьдә Татарстан Республикасы Дәүләт Советы Рәисе Фәрит Мөхәммәтшин Казанның Мәскәү районы М.С.Устинова исемендәге 102 нче номерлы гимназиясе укучыларын һәм педагогларын яңа уку елы башлану белән котлады.

Тантаналы линейкада шулай ук Киров һәм Мәскәү районнары хакимияте башлыгы Сергей Миронов катнашты. 

"Сезне республика җитәкчелеге исеменнән Белем көне белән тәбрик итәм! Сезнең мәктәптә биредә күп еллар дәвамында директор һәм педагог булып эшләгән Мария Устинова салган матур традицияләрне дәвам итә һәм ул киләчәктә сезгә төпле белем алырга, күңелегезгә хуш килгән һөнәр сайларга ярдәм итәр», – диде Фәрит Мөхәммәтшин балаларга, аларның ата-аналарына, педагогларга мөрәҗәгать итеп. 

Мәктәп директоры, Татарстан Республикасы Дәүләт Советы депутаты һәм Дәүләт Советы Президиумы әгъзасы Ирина Бакова республика җитәкчелегенә мәгариф тармагына үстерүгә булган игътибарлары өчен зур рәхмәт белдерде. 

Мәртәбәле кунаклар гимназиядә укучыларга һәрвакыт дус һәм килешеп эшли торган команда булуларын теләде. Моннан тыш, Фәрит Мөхәммәтшин укучылары волейболны яраткан уку йортына яңа туплар бүләк итте.
● 3 сентябрьдә Чиләбедә «Татар кызы-2016» халыкара матурлык һәм талант конкурсы узды. Бүләкләү тантанасында Татарстан Дәүләт Советы Рәисе Фәрит Мөхәммәтшин җитәкчелегендә Татарстан делегациясе катнашты. Ул җиңүчегә конкурсның төп бүләге - Татарстан Президентыннан бүләк - яңа автомобиль ачкычын тапшырды. 

Матур һәм талантлы татар кызы титулына һәм яңа машинага Башкортстаннан Эдельвейс Исханова ия булды. Җиңүчене иҗади интеллигенция, сәнгать эшлеклеләре, шулай ук Татарстан белән Чиләбе өлкәсе Мәдәният министрлыклары вәкилләреннән торган жюри билгеләде. 

"Конкурс финалы Чиләбедә узды, анда 200 меңнән артык татар яши. Телне, милли традицияләрне саклауга һәм ныгытуга юнәлдерелгән конкурс дәүләт милли сәясәтен чынга ашыруда зур роль уйный", - дип билгеләп үтте Фәрит Мөхәммәтшин чара башланганчы узган матбугат конференциясендә. Моннан тыш, ул Бөтендөнья татар конгрессының чараны оештыруда ролен билгеләп үтте, шулай ук Чиләбе өлкәсе җитәкчелегенә һәм җирле Татар конгрессы рәисенә рәхмәт белдерде.

Конкурс ачылышында Фәрит Мөхәммәтшин Татарстан Республикасы Президенты Рөстәм Миңнехановның катнашучыларны сәламләү хатын укыды. "Конкурс татарларның мәдәни тормышында зур вакыйгаларның берсенә әйләнде һәм яшь буынның тарихи тамырларына һәм мәдәни чыганакларана кызыксынуын арттыруда зур роль уйный", - дип билгеләп үтелгән республика лидеры сәламләү чыгышында. 

Татарстан Дәүләт Советы Рәисе конкурсны оештыручыларга киләсе елда финалны җиңүче төбәгендә үткәрү идеясен тәкъдим иткән. Аның фикеренчә, бу конкурс географиясен киңәйтүгә һәм катнашучылар санын артуга китерәчәк.

"Татар кызы" конкурсының популярлыгы елдан-ел арта. Аны тамашачылар да яратып өлгерде, быел "Трактор" боз сараеның 7 меңлек тамашачылар залына билетлар санаулы көннәрдә сатылып беткән. 

Бу юлы конкурска Россиянең 17 төбәгеннән һәм ике чит илдән кызлар килгән. 

Быел конкурс бөек татар шагыйре Габдулла Тукайның 130 еллыгына багышланган, аның шигырьләре кич дәвамында яңгырады. Кичәдә Татарстанның атказанган артисты Динә Гарипова һәм Татарстан белән Башкорстан халык артисты Айдар Галимов катнашты. 

Конкурста безнең республика данын Эльвина Нәҗипова яклады. Ул "Камиллек гүзәле" номинациясендә җиңде. Эльвинага бүләкне Бөтендөнья татар конгрессы Башкарма комитеты рәисе Ринат Закиров тапшырды. 

Чара ахырында тамашачылар катнашында "Туган тел" җыры башкарылды.
● 5 сентябрьдә республикада уза торган Игелек атнасы кысаларында Казанның 7нче лицей-интернатында Халыкара хәйриячелек көнен билгеләп үттеләр. Сәләтле балалар укый торган әлеге мәктәп укучылары белән ТР Дәүләт Советының Мәгариф, мәдәният, фән һәм милли мәсьәләләр комитеты рәисе Разил Вәлиев белән очрашты.

Мәктәп балаларының сорауларына җавапларының берсендә Разил Вәлиев игелекле булуның асылында гаиләңә, дусларыңа, халкыңа, илеңә һәм милләтеңә кирәк булу кебек сыйфат ятуы турында әйтеп узды. “Беркемгә дә кирәкмәгән кеше – иң бәхетсез кеше, - диде ул. – Игелекле эшне тирә-яктагылар күрсен, мактап сөйләсен өчен түгел, ә чын күңел белән, йөрәгеңнән чыгарып, эшләргә кирәк – менә шул чакта үзеңә дә рәхәт була”. 

Парламент депутаты шулай ук хәйрияче булып өлгерүнең шартлары турындагы фикерләре белән дә уртаклашты. Ул әйткәнчә, игелекле гамәлләр кылуга кеше яшьтән әзерләнергә тиеш. Һәм бу юнәлештә гаилә һәм мәктәп тәрбиясе аеруча мөһим санала. 

Очрашу ахырында укучылар, балалар бакчасы бинасында урнашуы аркасында, лицейның спорт залы һәм конференцияләр залы булмавын искә төшерделәр. Разил Вәлиев әлеге проблема белән якын таныш булуын әйтте һәм аны чишү юлларын табарга ярдәм итәчәген белдерде. 

Казанның 7нче лицей-интернаты Татарстандагы иң яхшы 100 мәктәп исемлегенә керә. Олимпиада эшчәнлеге буенча республикада 5нче урында тора. Биредә Казаннан, Татарстан районнарыннан, Россия төбәкләреннән җыелган 220 сәләтле бала белем ала.
● 6 сентябрьдә ТР Дәүләт Советы Рәисе Фәрит Мөхәммәтшин Федерация Cоветында “Россия Федерациясе субъектлары бюджетларының бурыч йөге һәм, финанс системасы тотрыклылыгының мөһим факторы буларак, аларны тиешле баланста тоту” дигән темага Төбәкара банк советы утырышында катнашты. 

Утырышны Федерация Советы Рәисе Валентина Матвеенко үткәрде. 

Россия парламентының югары палатасы спикеры, аерым алганда, төбәкләрнең финанс хәленең элеккечә үк катлаулы булып калуы турында чыгыш ясады. “Соңгы берничә ел дәвамында бурыч йөгенең өзлексез үсүе күзәтелә. Бу бюджетара мөнәсәбәтләр концепциясен үзгәртергә һәм әлеге проблемага системалы төстә карарга кирәклеге турында сөйли. Хәзерге вакытта төбәкләрнең бурыч күләме ике триллион сумнан артып киткән, – дип басым ясап әйтте Валентина Матвеенко. – Узган елда гына да 65 төбәкнең бурычы арткан. Кайбер субъектларда ул берьюлы берничә тапкыр үскән. Хәтта икътисадый яктан уңышлы төбәкләрдә дә бурычларның артуы сагайта”.
● 7 сентябрьдә Татарстанга тәҗрибә уртаклашу өчен (шул исәптән законнар чыгарып җайга салу өлкәсендә) Сирия Бөтен эшче профсоюзлар федерациясе делегациясе килде. Сирия Халык советы (парламенты) депутаты Җамал Кадри рәислегендәге әлеге оешма вәкилләре белән 6 сентябрьдә ТР Дәүләт Советы рәисе урынбасары Римма Ратникова очрашты. 

 “Татарстан дәүләт хакимияте өч яклы килешүләр нигезендә республиканың Профсоюзлар федерациясе белән багланышта, - диде Римма Ратникова кунакларга. – Коммерцияле булмаган оешма хезмәт коллективларының хокукларын яклап, республика законнарын әзерләгәндә катнаша. Татарстан профсоюзларында бүген 800 меңнән артык кеше исәптә тора”. 

Татарстан соңгы елларда Россия төбәкләре арасында тормыш сыйфаты рейтингларында югары позицияләрне били. Һәрбер шундый бәяләмә гражданнарның яшәешен яхшыртуны күздә тоткан социаль юнәлешле президент программалары бәрабәренә ирешелгән, дип билгеләп үтте ул. 

Үз чиратында, Сирия Бөтен эшче профсоюзлар федерациясе рәисе Җамал Кадри Татарстанда җылы кабул иткәннәре өчен рәхмәт әйтте. Җамал Кадри сүзләренчә, аңа аэропортта ук ачык аңлашылган: Татарстан – динамик үсештәге, киләчәккә караган һәм сәламәт җәмгыять төзи торган төбәк. 

Делегация башлыгы билгеләп үткәнчә, илнең аерым районнарына кагылган сугыш хәрәкәтләре баруга карамастан, Сирия тулы канлы тормыш белән яши: предприятиеләр һәм социаль учреждениеләрнең эшчәнлеге туктатып торылмаган, парламент эшчәнлеге актив үсештә. Мисалга, күптән түгел Сирия парламентына сайлаулар уздырылган, аннары илнең идарәдә итүче “Баас” партиясеннән булган Хадийя әл-Аббас Халык советы белән җитәкчелеккә керешкән. Җамал Кадри басым ясап әйткәнчә, Сирия халкы Россия җитәкчелегенә террорчылыкка каршы ярдәме өчен рәхмәтле. 

Римма Ратникова җавабында, Татарстан халкы Сириядәге вакыйгаларны дикъкать белән күзәтә, кешеләр һәлак булуына бик борчыла, меңьеллык тарихы булган изге урыннарның, мәдәни объектларның җимерелүен авыр кабул итә, диде. “Террорчылык – билгеле бер урынның гына түгел, ә дөньякүләм проблема, һәм аңа каршы бөтен дөнья белән көрәшергә кирәк”, - дип билгеләп үтте Татарстан парламенты башлыгы урынбасары. 

Әлеге очрашуда шулай ук ТР Профсоюзлар федерациясе рәисе Татьяна Водопьянова һәм ТР Дәүләт Советы Аппаратының беренчел профсоюз комитеты рәисе Булат Хәсәнов катнашты. 

Сирия Бөтен эшче профсоюзлар федерациясе вәкилләре Татарстанда предприятиеләрдә һәм мәдәни объектларда булырга ниятләгән.
● 8 сентябрьдә Дәүләт Советының Дәүләт корылышы һәм җирле үзидарә комитетының утырышы узды. Комитет рәисе Альберт Хәбибуллин алып барган утырышта Татарстан Дәүләт Советы Рәисе урынбасары Римма Ратникова катнашты.

Утырышта Татарстан юстиция министры урынбасары Рөстәм Заһидуллин "Дәүләт төзелеше һәм җирле үзидарә өлкәсендә Татарстан законнары тарафыннан кабул итү каралган норматив хокукый актларын эшләү барышы турында"гы мәгълүмат белән чыгыш ясады. 

Шулай ук утырышта депутатлар Азнакай шәһәре чикләрен үзгәртү турындагы республика законы проектын хупладылар. Аның мәйданын составына Әгерҗе һәм Уразай авыл җирлекләре җирләренең бер өлешен кертү исәбенә арттыру планлаштырыла. Шәһәр мәйданын арттыру күп балалы гаиләләрне җир кишәрлекләре белән тәэмин итү өчен территория бирү белән бәйле. 

Моннан тыш, комитет кайбер республика законнарын федераль законнарга туры китерү турындагы закон проектларын карады.
● 8 сентябрьдә Чуваш Республикасының Комсомол районында урнашкан Урмай авылында татар мәктәбенең 150 еллык юбилеен билгеләп үттеләр. “Мәдрәсәдән мәктәпкә - 150 ел” дип аталган тантаналы чараларда Татарстан Республикасы Дәүләт Советы Рәисе Фәрит Мөхәммәтшин һәм Чуваш Республикасы Дәүләт Советы Рәисе Юрий Попов катнаштылар. 

Ул көнне Урмайда гадәттән тыш җанлылык хөкем сөрде: мәктәптә, мәчетләрдә һәм мәдәният йортында гына түгел, һава торышы еламсырап торуга карамастан, урамнарда да бәйрәм рухы сизелә иде. Хәер, эшлекле ыгы-зыгының бу авылда беркайчан да тынып, тукталып тормаганлыгы тау башындагы беренче мәчет ягыннан үзәк урамга килеп керүгә аңлашыла башлый. Чиста урамнары, икешәр катлы өйләре, гаҗәп матур тимер капкалары, татар яшәгән башка җирләрдә, хәтта район үзәкләрендә дә булмаган зур, архитектура үрнәге дәрәҗәсендәге мәчетләре, бер генә кибеттә дә аракы-сыра сатылмавы – болар барысы да биредә гадәттән тыш төпле, эшлекле, эшмәкәрлекне тормыш рәвеше итеп алган, динле, сәламәт рухлы һәм милли җанлы халык яшәве турында сөйли. Авылда меңнән артык йорт-хуҗалык исәпләнә өч меңнән артык кеше яши. Юкка гына Урмайны “Чувашстанның татар мәркәзе” дип атамыйлардыр, күрәсең. 

Урмайдагы татар мәктәбенең тарихы авылның беренче мәчете белән бәйле. 1866 елда ачылган мәчеттә шул ук елны мәдрәсә дә эшли башлый. Илле елдан артык ул башлангыч дини уку йорты буларак эшли. Октябрь революциясеннән соң мәдрәсә нигезендә мәктәп ачыла, тагын берничә елдан соң махсус бина төзелә. Бүгенге Урмай урта мәктәбе – укыту-тәрбия эшләре заман таләпләре буенча корылган милли уку йорты. 

Урмай мәктәбе юбилее ике күрше республика парламент рәисләренең биредә очрашуы белән дә истәлекле булды. Чувашстан парламенты Рәисе Юрий Попов һәм Татарстан Дәүләт Советы Рәисе Фәрит Мөхәммәтшин авыл белән танышуларын “Кәүсәр” мәчетеннән башладылар, аннары “Кара пулат” мәчетен карап чыктылар. Шунда мөселманнар белән сөйләшкәндә, Фәрит Мөхәммәтшин билгеләп үткәнчә, борынгы мәчетләрне торгызу һәм ремонтлауны, яңаларын төзүне халык үз көче белән, үз акчасына башкара икән – димәк, бу халык киләчәккә ышанып яши, аның рухы да, теле дә югалмаячак. “Халкыбыз өчен иң авыр елларда, милли мәктәпләр, мәдәният учаклары ябылып бетеп барган чорда нәкъ менә дин телебезне саклап калырга ярдәм итте, - диде ул. – Хәзерге вакытта андый проблема юк, әмма шулай да Татарстаннан читтә, аерым алганда, Чувашстанда татар авылларының шулай үсеш алуы, мәдәни һәм рухи мөмкинлекләргә ия булуы аеруча куанычлы”. 

Урмай урта мәктәбендә бу уку елында 364 бала белем һәм белем ала. Биредә 39 педагог эшли. Мәктәпне тәмамлаган укучыларның 70 проценты югары уку йортларына керә. Туган тел һәм рус теленнән тыш укучылар чуваш телендә дә сөйләшә, чит телләрне дә уңышлы өйрәнә. Уку классларын, кабинетларын, спорт залын һәм башкаларны карап чыкканнан соң Чуваш Республикасы Дәүләт Советы Рәисе Юрий Попов чуваш теле дәресендә ишеткәннәре белән соклануын яшермәде. “Татар балалары чувашча бернинди акцентсыз җавап бирә бит!” – дип билгеләп үтте ул, гаҗәпләнеп. 

Мәктәпнең актлар залында кунаклар мәктәп укучылары, укытучылар, педагоги хезмәт ветераннары, мәктәпне төрле елларда тәмамлаган авылдашлар белән очраштылар. Укытучыларга балаларны милли рухта тәрбияләгән һәм белемле иткән өчен рәхмәт белдереп, Фәрит Мөхәммәтшин мондый мәктәпләрнең татар халкы өчен горурлык саналуын билгеләп үтте. “Шундый бай тарихлы милли мәктәп авыл җирендә генә түгел, шәһәрләрдә дә бик сирәк күренеш ул, - диде Татарстан парламенты җитәкчесе. – Татар авылындагы милли мәктәпнең 150 еллык юбилее – бөтенроссия дәрәҗәсендәге вакыйга. Шуңа күрә без бу вакыйганы игъТибарсыз калдыра алмадык. Дәресләрдә булып, биредә тормышка әзер, тәрбияле кешеләр әзерләнүенә ышандык”. 

Татар авылларында милли мәгариф үсеше өчен шартлар тулырылганы өчен Чуваш Республикасы җитәкчелегенә рәхмәт беледереп, Фәрит Мөхәммәтшин, бер гаилә булып, бер җирлектә яшәгән башка халыкларның мәдәниятына һәм телләренә игътибарлы мөнәсәбәт күп милләтле илебезнең зур байлыгы булып торуын ассызыклады. 

Аннары авылның Мәдәният йортында мәктәп юбилеена багышланган тантаналы җыелыш һәм концерт булды. Укытучыларны, ветераннарны, төрле елларда Урмай мәктәбен тәмамлаган лаеклы кешеләрне сәхнәдән Фәрит Мөхәммәтшин һәм Юрий Попов сәламләде.
● 9 сентябрьдә Экология, табигатьтән файдалану, агросәнәгать һәм азык-төлек сәясәте комитеты утырышы булды. Депутатлар җирле азык-төлек җитештерүчеләргә ярдәм юлларына багышланган берничә закон проектын тикшерделәр һәм мәгълүмат тыңладылар.

Берече сорау буенча чыгыш ясап, комитет рәисе Таһир Һадиев “РФ-ндә сәүдә эшчәнлеген көйләү нигезләре турында” Федераль законга һәм РФ административ хокук бозулар турында Кодекска үзгәрешләр кертү турында” Федераль законның перспективалары турында сөйләде. 

Аның әйтүенчә, республикада эш итүче сәүдә челтәрләрендә җирле җитештерүчеләрнең продукциясен күбрәк сату өчен әлеге закон бөтен мөмкинлекләрне ача. Үз фермерларыбыз һәм эшмәкәрләребез җитештергән азык-төлекнең өлешен арттыруга берничә эчке һәм тышкы сәбәпләр киртә булып тора. Мәгълүмат һәм рекламаның аз булуы, товарның начар төрелеше һәм ямьсез тышкы күренеше, складларда саклау һәм сатучыларга илтеп тапшыруның начар оештырылуы, сатучыларның товарны 2,3-2,7 тапкыр арттырып сатулары – болар барысы да безнең ашамлыкларның читтә җитештерелгән продукция каршында оттыруынак китерә. “Безнең азык-төлек продуктларының сыйфаты яхшырак, - диде Таһир Һадиев. – Ләкин эшли белмәү генә комачаулый. Федераль закон хәлне төзәтергә бөтен мөмкинлекләрне ача”. 

ТР авыл хуҗалыгы һәм азык-төлек министры урынбасары Ришат Хабипов республика предприятиеләре тарафыннан импорт товарлар урынына үз товарларын җитештерү сораулары һәм республиканың авыл хуҗалыгы өлкәсендәге эшчәнлек нәтиҗәләре турында сөйләде. 

“ТРда азык-төлек продукциясенең сыйфатын тәэмин итү чаралары турында” закон проектын карап, депутатлар аны Дәүләт Советына икенче укылышта карарга тәкъдим итте. 

Комитет Дәүләт Советы депутаты Фоат Комаров тарафыннан кертелгән “Җир асты байлыклары турында” ТР законы проектын кире кагу турында карар кабул итте.
● 10 сентябрьдә “Бердәм Россия» Чистайда «Татарстан командасы» гомумреспублика форумына йөзләгән фикердәшен җыйды. Форумда «Бердәм Россия» Үзәк башкарма комитетының партия тарафдарлары һәм җәмәгать оешмалары белән аралашуны тәэмин итү департаменты җитәкчесе Cергей Полозов, шулай ук «Бердәм Россия» партиясенең республика бүлеге сәркатибе, Татарстан Дәүләт Советы рәисе Фәрит Мөхәммәтшин катнашты. 

Чараны ачып җибәргәндә Сергей Полозов: «Татарстан командасы – бездә булганнардан тарафдарлары ягыннан иң көчле командаларның берсе», - дип атады. 

Фикер алышуларда төп темаларның берсе сайлаулар булды. «Бердәм Россия» партиясенең республика бүлеге сәркатибе, Татарстан Дәүләт Советы рәисе Фәрит Мөхәммәтшин: “Бүген без яклаучыларыбыз һәм сәяси тарафдарларыбыз белән финал очрашуны үткәрәбез. Без Дәүләт Думасының VII чакырылыш депутатларына төп игътибарны аеруча кайсы өлкәләргә юнәлтергә кирәклеген белдерер өчен җыелдык. Без аларны тәкъдимнәр, үзебезнең фикерләр белән коралландырырга тиешбез”, - диде. 

Татарстан парламенты башлыгы шулай ук татарстанлыларның сайлау кампанияләрнә зур кызыксыну белән карауларын өстәп әйтте. «Кешеләр Татарстанны һәм, тулаем алганда, илнең үсеше белән бәйле сораулар күтәрәләр. Перспектива белән кызыксыналар. Бу сораулар депутатларга гына түгел, безгә, әйдәп баручы партия вәкилләренә дә кагыла», – дип билгеләп үтте Фәрит Мөхәммәтшин. 

Татарстан Дәүләт Советы рәисе Татарстанның Дәүләт Думасында саллы вәкиллеге булырга тиеш диде. «Республика мәнфәгатьләрен яклар өчен безгә тәҗрибәле, көчле, белемле депутатлар кирәк. Татарстан республикасының куәтле командасы кирәк. Минем гражданнарыбызның сәяси активлыгында шигем юк. Сайлауларга барырга һәм республика өчен үз тавышыңны бирергә кирәк». 

Чистайда үткән форумда республика халкына хәзер бигрәк тә бердәм булырга һәм Татарстанның Дәүләт Думасында көчле команда формалаштыруда катнашырга кирәклеге ныгытып әйтелде. Татарстанда 18 сентябрьдә сайлауларга никадәр күп кеше килсә, федераль парламентта Татарстан позициясе шулкадәр көчле булачак. 

«Бердәм Россия» партиясеннән Дәүләт Думасына булган Татарстан кандидатлары форумда наказлар китабын алды. Наказлар җыелмасы мобиль җәмәгать кабул итү бүлмәләрендә тупланган. Алар 300 дән артык торак пунктларда булып, республика халкыннан җыелган 3 меңләп мөрәҗәгатьтән формалашкан. 

Кандидатлар исеменнән китапны Александр Сидякин кабул итеп алды. «Бу китап Дәүләт Думасының VII чакырылыш Татарстан депутатларының өстәлкитабы булачак», – дип билгеләп үтте ул.
● 13 сентябрь 
Татарстан Республикасы Дәүләт Советы Рәисе Фәрит Мөхәммәтшин Россия субъектларындагы закон чыгару органнары башлыкларының август медиарейтингында беренче урын алган. Әлеге рейтингны “Медиалогия” компаниясе бастырган. 

Искәртеп үтик: августта Фәрит Мөхәммәтшин Россиянең 60 төбәгеннән һәм 30 чит илдән килгән 900 егет һәм кыз катнашындагы VII Бөтенроссия татар яшьләре форумын ачты. Анда сәламләү чыгышында ул форумның татар халкының милли телен, мәдәниятен һәм гореф-гадәтләрен саклауда әһәмиятле булуына игътибарны юнәлткән иде. Татарстан парламенты башлыгы шулай ук Казанда “Аккош күле” урманлыгында уңайлыклар булдыру эшләрен башлау һәм башка чараларда катнашты. 

Рейтинг “Медиалогия” системасының ММЧ базасы нигезендә төзелгән. Ул базага 32 меңнән артык чыганак тупланган: ТВ, радио, газеталар, журналлар, мәгълүмат агентлыклары, интернет-ММЧ. Медиарейтингта мәгълүмат чыганагының йогынтылылыгы, хәбәрдә объектны телгә алу характеры (уңай, тискәре, нейтраль), хәбәрдә объектның роле (төп, эпизодик), персонаның туры яки кыек сөйләме булу-булмавы исәпкә алына.
● 13 сентябрьдә Татарстан Дәүләт Советында III Төрки яшьләр фестивале ачылды. Тантаналы чарада Дәүләт Советы Рәисе урынбасары Римма Ратникова катнашты.

Фестивальгә Россия һәм чит илләрдә яшәүче төрки халыкларның 40 тан артык вәкиле җыелган. Фестиваль Россия Федерациясенең төрле төбәкләрендә, якын һәм ерак чит илләрдә яшәүче төрки яшьләрне берләштерү, эшлекле һәм мәдәни элемтәләрне киңәйтү, яшьләр сәясәтендә, фән, мәдәният, мәгариф өлкәсендә мәгълүмат алмашу мөмкинлеге тудыру максаты белән оештырыла. Шулай төрки яшьләр оешмалары алдында торган проблемаларны хәл итү максаты күздә тотыла.

Римма Ратникова делегатларны парламент җитәкчесе Фәрит Мөхәммәтшин исеменнән сәламләде. Римма Ратникова фестивальнең изге Корбан бәйрәме көннәрендә узуы белән дә үзенчәлекле булуын шәрехләде. Ул төрки халыкларның дөньяның төрле төбәкләрендә сибелеп яшәвенә карамастан, аларны күп нәрсәләр берләштерүен билгеләп узды. “Бу безнең өчен бик кыйммәтле, моны сакларга, яшьләр даирәсендә бер-беребезгә тапшырырга тиешбез”, - диде. 

Римма Ратникова Татарстанның күп кенә позицияләр буенча Россиядә лидер булуын ассызыклады. Республиканың алдынгылыгын күрсәтә торган программалар турында сөйләде. Инновацион технологияләрне үстерү буенча яңа Иннополис шәһәре калкып чыкканын билгеләп узды. Татарстанда сыйфатлы белем бирү әһәмиятенә игътибар бирелүен белдерде. Римма Ратникова, шулай ук, халыкның тормыш дәрәҗәсен яхшырту максатыннан, парк һәм скверлар ямьләндерелүен, Су саклау зоналары елы кысаларында, Казансу, Кабан күле буйлары төзекләндерелүен әйтте. Татарстанда Президент командасы тырышлыгы белән социаль программалар гамәлгә ашырылуы турында сөйләде.

Римма Ратникова Татарстан парламенты эше турында сөйләп, законнарның ике дәүләт телендә кабул ителүен әйтте. Депутатларның сессия утырышларында татар телендә фикер алышуын шәрехләп узды. “Татар теле үзен саклауга мохтаҗ, бу депутатлар корпусы бурычы да. Кызганычка каршы, Россиядә милли мәктәпләрне ябу тенденциясе бар. Бу безне югалырга түгел, ә киресенчә, бердәм, ныграк булырга этәрә”, - ди ул. 

Вице-спикер төрле милләтләр арасында тынычлыкны, татулыкны тәэмин итүгә юнәлдерелгән эш алып барылуын билгеләп узды. “Бездә Татарстанның Халыклар дуслыгы ассамблеясе, милли-мәдәни автономияләр бар. Теләсә-кайсы милләт вәкилләренең үзләрен өйдә күк хис итә алуы кайгыртыла, бер милләтне дә кимсетмәскә тырышабыз”, - дип ул Сабан туе, Каравон һәм башка милли бәйрәмнәр үткәрелүен билгеләп үтте.

“Төрки халыклар төркеменә керүче яшьләрнең аралашуын телибез. Безнең максат – Татарстанны күрсәтү генә түгел, ә сезне – төрки төркемнәргә керүче халыкларны берләштерү. Киләчәктә төрле урыннарда, төрле вазифаларда эшләп, илдәге тынычлыкны саклап калуыгызны телибез. Мин перспективада Төрки яшьләр оешмалары ассоциациясе булдырылуын да бик теләр идем. Мин сезгә оештыру һәм финанс ягыннан да ярдәм итәргә әзер”, - дип мөрәҗәгать итте Татарларның федераль милли-мәдәни автономия рәисе Илдар Гыйльметдинов. Ул милли-иҗтимагый оешмалар белән хезмәттәшлек буенча Татарстандагы кебек системаның бик аз җирдә генә булуын билгеләп үтте. “Татарстанда һәр иҗтимагый оешма, милли-мәдәни автономия үзен иркен хис итә, алар үзләре теләгән мәдәни чараларны уздыра ала”, - диде ул. 

Илдар Гыйльметдинов бу фестивальнең тиктомалга очрашу түгел, ә нәтиҗәсе булырга тиешлегенә басым ясады.

Федераль автономия рәисе журналистларга Татарстанның төрки милләтләре яшьләрен берләштерү урыны булуын, фестивальнең әһәмиятен билгеләп узды. “Иртәгәсе көн шушы яшьләр кулында. Шуңа күрә безгә аларны дуслаштырырга кирәк, аларның бер-берсен аңлавы мөһим. Төрле милләтләр дустанә яшәгән Татарстанны күбрәк күрсәткән саен, без иртәгәсе көн өчен шулкадәр тынычрак булачакбыз. Кайвакыт милләтара проблемалар яшьләрнең башка төбәкләрдә ничек яшәүләрен белмәвендә. Бу юнәлештә әле эшлисе эшләр күп. Мин дәүләт дәрәҗәсендә дә яшьләрне берләштерердәй гомумфедераль программалар булуын теләр идем”, - дип белдерде Илдар Гыйльметдинов. 

Татарстан яшьләр эшләре һәм спорт министры урынбасары Рөстәм Гарифуллин делегатларга Татарстанның яшьләр сәясәте, спорт өлкәсендә лидер булуын билгеләп үтте. Республикада 180 ябык өслекле бассейн, 40 боз сарае булуын әйтте. 

Җавап сүзе белән Чуваш Республикасыннан “Хастар” яшьләр иҗтимагый оешмасы вәкиле Владислав Московцев чыгыш ясады. “Төрки яшьләр фестивале фестиваль генә түгел, эшлекле, мәдәни элемтәләрне киңәйтү, яшьләр сәясәте, фән, мәдәният, мәгариф өлкәсендә тәҗрибә алмашу мөмкинлеге дә”, - дип, фестивальне оештыручыларг рәхмәтен җиткерде. Аннан делегатлар истәлеккә күмәк фотога төште. Яшьләргә Дәүләт Советында экскурсия оештырылды. 

Фестиваль программасында яшьләр проектларын презентацияләү һәм күңелле очрашулар, мәдәни программа, экскурсияләр каралган. 

Бүген шулай ук яшьләрнең Татарстан Язучылар берлеге президиумы белән очрашуы, Россия төбәкләрендә, якын һәм ерак чит илләрдә яшьләр сәясәте, мәдәният, спорт өлкәсендә гамәлгә ашырыла торган проектлар һәм программалар презентациясе көтелә.
● 13 сентябрьдә Мәгариф, мәдәният, фән һәм милли мәсьәләләр комитетының күчмә утырышы булды. Анда республикада сәләтле балаларның үсеше шартларын яхшырту турында сорау каралды. Утырыш эшендә Дәүләт Советы рәисе урынбасары Римма Ратникова катнашты.

Комитет җитәкчесе Разил Вәлиев билгеләп үткәнчә, Татарстаннан читтә булган төбәкләрдә милли белем бирә торган мәктәпләр бик күп күләмдә ябыла. “Үз заманында сәләтле кешеләр Казанга чит төбәкләрдән килде. Шуңа мисал — танылган композитор Нәҗип Җиһанов, язучы Кави Нәҗми һ.б. Шундый сәләтле балаларны республикага җәлеп итәр өчен нәрсә дә булса эшләргә кирәк”, - диде ул һәм Татарстан мәгариф һәм фән министрының беренче урынбасары Андрей Поминовтан Татарстаннан читтә яшәүче сәләтле татар балалары өчен интернат-гимназия ачырга җыенмыйлармы дип кызыксынды. 

Андрей Поминов сүзләренчә, бу мәсьәлә буенча сөйләшүләр бара һәм әлеге гимназияне кайсы җирдә урнаштыру мәсьәләсе карала. “Аның кирәклеген без беләбез”, - диде урынбасар. 

Разил Вәлиев исә үз чиратында: “Мин 7 мартта Татарстан Президенты Рөстәм Миңнехановта булдым, ул бу фикерне хуплады. Республиканың мәгариф һәм фән министры Энгель Фәттаховта булдым, ул да риза. Әмма мәсьәлә хаман урыныннан кузгалмый. Үз заманында һәр районда шундый мәктәп ачу турында сүз булган иде”, - дип ассызыклады. 

Комитет әгъзасы, Бөтендөнья татар конгрессы башкарма комитеты җитәкчесе Ринат Закиров “Татар-информ” мәгълүмат агентлыгы хәбәрчесенә билгеләп үткәнчә, Актаныш районында шундый мәктәп салу уңай нәтиҗәләр бирә. “Казанның роле икенчерәк. Бөтен татар дөньясы Казанга карап яши, Казан ул татарларның рухи үзәге. Шуңа да татарның сәләтле балаларының аңы Казанда формалашуы үзенә бер мәгънәгә ия һәм ул мәсьәләне шактый еллар күтәрәбез. Бу мәсьәләне республиканың мәгариф һәм фән министрлыгы да белә, алар шөгыльләнә, Президент тарафыннан да күрсәтмә бирелгән. Әмма алар шәһәр белән уртак тел таба алмый. Милли үзаңны тәрбияләү мәктәбе үзенә аерым булырга тиеш”, - диде. 

Утырышта шулай ук берничә закон проекты каралды, алар мәгариф турындагы, музей эшчәнлеге турындагы һәм дини оешмалар турындагы законнарга үзгәрешләр кертү хакында. Комитет карары белән әлеге документлар Дәүләт Советына кертелде. 

Аннары 8 сентябрь көнне Яңа татар зиратында булган гадәттән тыш хәл турында сөйләшү булды. Хәбәр ителгәнчә, анда йөзгә якын кабер ташы билгесез җинаятьчеләр тарафыннан җимерелгән иде. 

Комитет җитәкчесе Разил Вәлиев: “Мин кичә Яңа Татар бистәсе зиратында булдым. Анда кабер өстендә кабер, йөрерлек түгел. Джунглидагы төсле, бернинди тәртип юк. Ул зиратны киңәйтеп булмыймы? Нинди яңа зиратлар ачарга планлаштырыла?”- дигән сорауны Казан шәһәре башкарма комитеты җитәкчесе урынбасары – Торак-коммуналь хуҗалыгы комитеты рәисе Искәндәр Гыйниятуллинга юллады. 

“Әлегә кайда, нинди зират ачылачагын төгәл генә әйтә алмыйм, чөнки моның өчен җир мәйданнары эзләү бара. Буш җирләр табу кыен, хәзер Казанга якын территорияләрдәге җирләр карала”, - диде Гыйниятуллин. 

Бөтендөнья татар конгрессы рәисе, депутат Ринат Закиров Яңа Татар бистәсе зиратын киңәйтү өчен җирләрне читтән эзләргә кирәкмәгәнлеген, аның янында буш урыннар булуын ассызыклады. “Әлеге зират янында гына бистә бар, кешеләр шунда йортлар сала. Бистәне күчереп, зиратны шулай киңәйтергә кирәк. Мондый мемориаль зираттан китәргә ярамый, анда танылган кешеләр җирләнгән. Бу зират кешечә эшләсен өчен, шәһәр хакимияте аны карарга тиеш”, - диде ул.
● 14 сентябрьдә Дәүләт Советы Президиумы утырышы булды. Анда парламентның берьюлы ике утырышы узачагы мәгълүм булды. Иртәнге унда С.Сәйдәшев исемендәге зур концертлар залында Татарстан Республикасы Президенты Дәүләт Советына юллама белән чыгыш ясаячак, төштән соң Дәүләт Советның утырышлар залында парламентның 21 нче утырышы үз эшен башлаячак. 

Президиум утырышын ачып Дәүләт Советы Рәисе Фәрит Мөхәммәтшин VII чакырылыш Россия Федерациясе Дәүләт Думасына сайлауларга санаулы көннәр калуын искәртте. “Сайлау кампаниясе, Россия Федерациясенең кайбер төбәкләреннән аермалы буларак, хокук бозуларсыз, бер-берсенә ихтирамлы мөнәсәбәттә бара” – диде ул. Парламент башлыгы утырышта катнашучыларга парламент каникуллары вакытында булган иҗтимагый-сәяси вәзгыятне сөйләп узды. 

Президиум бишенче чакырылыш Татарстан Республикасы Дәүләт Советының егерменче утырышын 21 сентябрьдә С.Сәйдәшев исемендәге зур концертлар залында уздыруны хуплады. Утырыш каравына "Татарстан Республикасы Президентының Татарстан Республикасы Дәүләт Советына республиканың эчке һәм тышкы хәле турында еллык юлламасы хакында"гы мәсьәләсе кертелә. Утырышка 700ләп кеше чакырыла, алар арасында РФ ФС Федерация Советы әгъзалары, Россия Дәүләт Думасына Татарстаннан сайланган депутатлар, Татарстан Республикасы Президенты Аппараты, Хөкүмәт әгъзалары, республиканың суд, прокуратура, иҗтимагый оешмалардан, югары уку йортларыннан вәкилләр, иҗат берлекләре рәисләре, дини конфессия вәкилләре һәм башка бик күпләр бар. 

Әлеге вакыйганың иҗтимагый һәм сәяси әһәмиятен исәпкә алып, турыдан-туры теле- һәм радиотрансляцияләү каралган. 

Шул ук көнне булачак 21 нче утырышның көн тәртибенә Президиум 28 мәсьәлә тәкъдим итә. Шуларның унтугызы – Татарстан Республикасы законнары проектлары. “Татарстан Республикасында азык-төлек продукциясенең сыйфатын һәм куркынычсызлыгын тәэмин итү чаралары турында” 253-5 номерлы Татарстан Республикасы законы проекты икенче укылышка, калганнары беренче укылышка чыгарыла. 

Закон проектларының күпчелеге республика законнарын федераль законнарга тәңгәлләштерү максатыннан әзерләнгән. 2017 елга Татарстан Республикасы бюджетына әзерлек башлану сәбәпле, “Пенсиягә федераль социаль өстәмә күләмен билгеләү өчен 2017 елга Татарстан Республикасында пенсионерның яшәү минимумы күләмен билгеләү турында” закон проекты һәм киләсе елга Татарстан Республикасы гомуми белем бирү оешмаларында һәм һөнәри белем бирү оешмаларында һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем, шулай ук өстәмә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында закон проектлары чыгарыла. 

Утышының көн тәртибенә Татарстан Республикасы җәмәгать судьяларын сайлау, Татарстан Республикасы Адвокатлар палатасы квалификация комиссиясе әгъзаларын – Татарстан Республикасы Дәүләт Советы вәкилләрен сайлау, Татарстан Республикасы Питрәч районы территориясендә торак пункт – Барсил поселогын төзү турында турында сораулар кертелә. Хөкүмәт сәгате кысаларында “Татарстан Республикасы предприятиеләренең һәм оешмаларының импорт продукциясен алмаштыру бурычларын үтәве турында” мәсьәлә карала.
● 14 сентябрьдә Татарстан Дәүләт Советы Президиумы утырышыннан соң республика парламенты башлыгы Фәрит Мөхәммәтшин журналистлар белән аралашкан вакытта республика халкын җиденче чакырылыш Дәүләт Думасына депутатлар сайлауга битараф калмаска чакырды. 

“Җиденче чакырылыш Дәүләт Думасына депутатлар сайлауга санаулы көннәр калды. Сайлау кампаниясе, бәхеткә, Россиянең башка төбәкләреннән аермалы буларак, гамәлдәге федераль законга ярашлы уза, хөрмәт һәм түземлелек тонында, нинди дә булса эксцессларсыз уза. Һәрхәлдә, әлегә кадәр җитди хилафлыклар юк”, - дип басым ясап әйтте ТР Дәүләт Советы Рәисе. 

Фәрит Мөхәммәтшин фикеренчә, Татарстан өчен һәм тулаем Россия өчен алдагы сайлау – җиденче чакырылыш Дәүләт Думасын формалаштыру буенча эре сәяси кампанияләрнең берсе. “Сайлау кампаниясе федераль законнарга үзгәрешләр кертүгә, илебез икътисадына һәм сәясәтенә, аның халкына йогынты ясый торган тышны факторларга бәйле гади булмаган шартларда үткәрелә. Шундый вазгыятьтә бу сәяси акцияне барлык халыкның бердәм катнашында үткәрергә кирәклекне сайлаучыларга аңлатырга кирәк, ә без шулай эшлибез дә. Һәм алар, татарстанлыларның наказларын, теләк-тәкъдимнәрен Дәүләт Думасына алдагы 5 елда җиткереп торсын өчен, республикадан мөмкин кадәр күп вәкил сайларга кирәк”, - диде ул. 

“Монда битарафлар булырга тиеш түгел, сәяси партияләр күп – сайлау мөмкинлеге киң. Бу сайлау кампаниясендә һәр кеше катнашырга һәм партияләрдән тәкъдим ителгән депутатларга яки үз-үзләрен тәкъдим итүчеләргә фикерен белдерергә тиеш. Бездә “Бердәм Россия” париясеннән -13 депутат, КПРФтан - 2. Бу зур көч”, - дип өстәде республика парламенты башлыгы.
● 15 сентябрьдә К.Тинчурин исемендәге Татар дәүләт драма һәм комедия театрында VIII Халыкара милли драматургия театр фестивале ачылды. Аны ачу тантанасында ТР Дәүләт Советы Рәисе Фарит Мөхәммәтшин катнашты.

Артистлар, тамашачылар һәм кунаклар алдында чыгыш ясап, Фәрит Мөхәммәтшин бу фестивальнең Татарстанда гына түгел, Россия күләмендә дә зур әһәмияткә ия булуын ассызыклады. "Милли театрларның максаты ихлас,- диде ул. – Алар милләтара һәм театрлар арасындагы элемтәләрне ныгытырга, милли драматургияне саклап калырга һәм популярлаштырырга омтыла. Театр аша без тарихыбызны өйрәнәбез, театр безнең мәдәниятебезне, гореф-гадәтләребезне саклый. Бу татар, чуваш, мари, мордва - теләсә кайсы милләткә кагыла”. Дәүләт Советы Рәисе республикадагы барлык дәүләт театрларының да (алар 14) яхшы хәлдә булуын хәбәр итте, театр залларының һәрвакыт тамашачылар белән тулып торуын ассызыклады. 

Фәрит Мөхәммәтшин, милли театрларның эшен югары бәяләп, аларның һәммәсенең дә милли мәдәниятне, телне, халкыбызның гореф-гадәтләрен саклап калуга һәм үстерүгә зур өлеш кертүен билгеләп үтүенә лаеклы бәя бирде: "Бу фестиваль безнең барыбызга да якты һәм онытылмаслык кичерешләр бүләк итәр, яраткан артистларыбыз белән кавыштырыр, яңа сәхнә исемнәрен ачар дип өметләнәм, - дигән ышаныч белдерде парламент җитәкчесе. – Безнең халыкта без гыйбарә бар - "Йолдызлар күп булса, күк йөзе яктырак". 

Россия театр эшлеклеләре Союзы вәкиле, театр тәнкыйтьчесе Марина Корчак та фестивальне югары бәяләде һәм Татарстанда театр сәнгатенең елдан-ел үсүен билгеләп үтте. 

Фестиваль ачылган көнне тамашачылар Тинчурин театры артистлары башкаруында фестиваль исемен йөрткән драматургның "Сүнгән йолдызлар" әсәре буенча куелган спектакльне карады. 

VIII Халыкара милли драматургия театр фестивале 21 сентябрьгә кадәр дәвам итәчәк. Анда К. Тинчурин исемендәге Татар дәүләт драма һәм комедия театры, Казан дәүләт яшь тамашачылар театры, О.Батырай исемендәге Даргин дәүләт музыкаль драма театры, М. Фәйзи исемендәге Оренбург дәүләт татар драма театры, М. Шкетан исемендәге Мари милли драма театры, И. С.Цей исемендәге Адыгея Республикасы милли театры, А. Умаргалиев исемендәге Бишкәк шәһәр драма театры, Яр Чаллы Татар дәүләт драма театры катнаша. 

К. Тинчурин исемендәге театр фестивале беренче тапкыр 1991 елда Татарстан Мәдәният министрлыгы тарафыннан оештырылды. 1991-1992 елларда фестиваль театрларның үзләрендә үткәрелә, сезон азагында нәтиҗәләр чыгарыла. 1994-1999 елларда иҗат коллективларының бердәм мөрәҗәгате буенча чара ел саен түгел, ә ике елга бер тапкыр Казанда уздырыла башлый. Бу исә ике сезонда куелган иң яхшы спектакльләрне сайлап алу мөмкинлеген булдыра. 1998 елда Татарстан Хөкүмәте тарафыннан төрки халыкларның “Нәүрүз” халыкара театр фестивален Татарстан башкаласында уздыру турында карар кабул ителә. Шушы һәм кайбер башка сәбәпләр аркасында К.Тинчурин исемендәге театр фестивале гамәлдән чыгарыла. 2012 елда К. Тинчурин театры инициативасы белән әлеге фестиваль яңадан уздырыла башлый. Ул татар театрына нигез салучыларның берсе —драматург, актер, режиссер Кәрим Тинчуринның (1887-1938) тууына 125 ел тулуга багышлана. 2014 елда чараның географиясе тагын да киңәя. Фестиваль Россия, ерак һәм якын чит илләр территорияләрендә милли сәнгатьне берләштерү, үстерү, иҗади багланышларны ныгыту, милли драматургияне саклау һәм таныту юнәлешендә нәтиҗәле эшли.
● 16 сентябрьдә Татарстан Дәүләт Советы Рәисе Фәрит Мөхәммәтшин Казан Крем­лендә Россия Федерациясе һәм Татарстан Республикасы дәүләт бүләкләрен тапшырды.

Чыгышын ул ил икътисади, сәяси вакыйгалардан башлады. Татарстан икътисадына килгәндә, парламент җитәкчесе республикада Президентның социаль юнәлештәге 30 программасы гамәлдә булуын, район үзәкләре, авылларның үсеш кичерүен, авыл җирлекләрендә заманча җиһазландырылган медицина учреждениеләре булдырылуын билгеләп үтте. Фәрит Мөхәммәтшин торак мәсьәләсен дә күтәрде. Аның әйтүенчә, республикада ел саен 400-450 мең квадрат метр торак кулланылышка тапшырыла һәм әлеге күрсәткечне алга таба да киметмәс өчен эш алып барылачак. 

 “Соңгы 5 елда Татарстанның төбәк тулаем продукты 16,6 процентка артты. Нефтьнең бәясе кимүгә карамастан, без ул шартларда да нефть чыгару чыганаклары белән эшлибез”, - диде Фәрит Мөхәммәтшин. Ул шулай ук нефть эшкәртү заводлары төзелүен, аларның Татарстан икътисады һәм сәнәгате өчен әһәмияте ни дәрәҗәдә булуын да ассызыклады.Тантанага килгән кунаклар арасында мәгариф, сәламәтлек саклау, дәүләт идарәсе, фән һәм мәдәният, машина төзелеше, авыл хуҗалыгы кебек төрле өлкәгә караган белгечләр бар. 

Фәрит Мөхәммәтшин күркәм гадәткә әверелгән әлеге чараның әһәмиятен дә билгеләп узды. “Мондый белгечләр булганда республиканың киләчәге өчен борчыласы да юк”, – диде ул. 

Илкүләмендәге бүләк – “Ватан алдындагы хезмәте өчен” II дәрәҗә орден медален хезмәт ветераны Рашат Фәттаховка тапшырдылар. Татарстанда кеше хокуклары буенча вәкаләтле вәкил Сәрия Сабурскаяга “Дуслык” ордены бирделәр. Бүләкләнүчеләр арасында җырчы Резидә Шәрәфиева да бар. Аңа “Татарстанның халык артисты” исемен бирделәр. Тантана барышында тырыш хезмәте белән үрнәк булган барлыгы 46 кеше бүләк алды.
● 17 сентябрьдә Казанда дистәләгән мәйданчыкта авыл хуҗалыгы ярминкәләре узды. Аларның икесендә Татарстан Дәүләт Советы Рәисе Фәрит Мөхәммәтшин булды.

Парламент җитәкчесе Татарстан Премьер-министры урынбасары - республика авыл хуҗалыгы һәм азык-төлек министры Марат Әхмәтов белән Агрәсәнәгать паркының ярминкә мәйданчыгында булды. Ул сатучылардан сәүдә шартлары белән кызыксынды, продукцияне турыдан-туры сату өчен мәйданчыкларны киңәйтү теләкләрен тыңлады. 

Саба районы Кулланучылар берлеге рәисе Шәүкәт Гайнетдинов Агросәнәгать паркы директоры Олег Власовтан ел әйләнәсендә базар эчендә генә түгел, ә ярминкә мәйданчыгында да ит сатарга рөхсәт итүен сорады. Аның сүзләренчә, бинада сатучы арендаторлар бөтен урыннарны алган, авыл җитештерүчеләре өчен урын юк. Бу парк авыл хуҗалыгы җитештерүчеләре өчен ачылды бит дип белдерде Мөхәммәтшин. 

Татарстан Дәүләт Советы Рәисе Авыл хуҗалыгы һәм азык-төлек министрлыгының җитештерүчеләр белән минималь бәя турында килешү буенча ролен билгеләп үтте. Шулай итеп, авыл хуҗалыгы ярминкәләрендә сыер итенең килограммын 250-300 сумнан сатарга тәкъдим ителә, бәрәңге - 10, суган - 17-18, кәбестә - 8-10, югары сортлы он - 20 сум. "Биредә продукт бәяләре эре сәүдә челтәрләренә караганда шактый түбән, - дип билгеләп үтте Фәрит Мөхәммәтшин. - Иң мөһиме, продукция үзебездә җитештерелгән, натураль". 

Соңыннан Дәүләт Советы Рәисе Ямашев урамында "Бәхетле" сәүдә комплексы каршындагы ярминкә мәйданчыгында булды. Ярминкәдәге район башлыклары игътибарын шәхси җитештерүчеләрнең продукциясе күп булуына юнәлтте. Алардан биредә ачык һавада ит сату өчен бернинди дә каршылыклар юк, чөнки эшмәкәрләрнең продукция сыйфатын һәм санитар таләпләр үтәлешен тикшерү өчен бөтен технологик мөмкинлекләре булуын белгәч, бу тәҗрибәне башка базарларга да таратырга киңәш итте.
● 18 сентябрьдә Россиядә Бердәм сайлау көне: халык җиденче чакырылыш Дәүләт Думасына депутатлар сайлый. Татарстан парламенты рәисе Фәрит Мөхәммәтшин иртәдән үк тавыш бирүчеләрнең берсе булды. Казанның Жуковский урамындагы 116нчы лицеенда урнашкан 43нче сайлау участогына ул тормыш иптәше Луиза ханым белән килде. 

- Җиденче чакырылыш Дәүләт Думасына сайлау алды кампаниясе Татарстанда гөрләп, шул ук вакытта тәртипле, чиста узды. Тәнкыйть кенә түгел, ә хакимиятнең эшен хуплау сүзләре дә күп яңгырады, чөнки республикада социаль-икътисади өлкәне үстерүгә зур игътибар бирелә. Яңа мәктәпләр, балалар бакчалары, мәдәният йортлары, юллар салына һәм халык моны күрә, бәяли белә. Партияләр дә, кандидатлар да үзләрен таныту чараларын актив оештырды. Хәзер инде халык сайлау көненә битараф калмасын, тавыш бирергә барсын, дип телибез. Татарстанга илнең югары закон чыгару органында көчле команда тупларга кирәк, шул вакытта безнең депутатларыбыз бердәм булып республика халкы мәнфәгатьләрен федераль дәрәҗә яклый алачак. Үткән чакырылышта Татарстаннан 13 депутат эшләгән иде, быел да аларның саны аннан ким булмас дип ышанам, - дип сөйләде Фәрит Мөхәммәтшин тавыш биргәннән соң журналистлар белән әңгәмәдә. 

Татарстан парламенты рәисе республиканың 158 авыл җирлегендә һәм 35 шәһәр җирлегендә дә бүген кабаттан депутатлар сайлануын искә алды. «Җирле сайлаулар да уңышлы узар, вәкаләтле органнарга лаеклы кешеләр сайланыр дип өметләнәбез», - диде Фәрит Мөхәммәтшин.
● 19 сентябрьдә Татарстанда VII чакырылыш Дәүләт Думасына сайлаулар тәмам. Бүген Татарстан Үзәк сайлау комиссиясенең Бердәм мәгълүмати үзәгендә узган матбугат конференциясендә республика Дәүләт Советы Рәисе Фәрит Мөхәммәтшин төбәктәге сайлау кампаниясенә бәя бирде. 

15 ел узганнан соң, Дәүләт Думасына сайлаулар быел катнаш системада — бер мандатлы һәм партия исемлекләре буенча узды. Хәзер һәр округта үз депутаталары булачак, дип билгеләп үтте парламент җитәкчесе. 

Ул шулай ук социаль юнәлештә булган Президент программаларының Татарстандагы барлык торак пункталарга да үзгәреш кертүен, ул үзгәрешләрне халыкның уңай кабул итүен ассызыклады. 

“Бу сайлауларлда көндәшлек югары булды. Партияләрнең саны гына да 14. Бер мандатлы округлар буенча 42 кандидат сайлаучылар тавышлары өчен көрәште. Аларның 41се сәяси партияләр тарафыннан тәкъдим ителсә, берсе үзен үзе тәкъдим итте”, - диде Фәрит Мөхәммәтшин. 

Парламент җитәкчесе сайлауларның ачык булуын ассызыклап, 500 дән артык ММЧ вәкиленең сайлау камапаниясен яктыртуын билгеләп үтте. Сайлау участокларында 12,5 меңнән артык күзәтүченең республикадагы сайлауларда беренче тапкыр катнашуын да әйтте. 

“Татарстанның иң ерак һәм караңгы авылларында да өлкән яшьтәгеләрнең коммуналь хезмәтләр, төзекләндерү, ветераннары торак белән тәэмин итү мәсьәләре белән бергә, АКШтагы сайлауларда, сезнең фикерегезчә, Трампмы әллә Хилари Клинтон җиңәчәкме дигән сораулар бирүләре мине гаҗәпкә калдырды. Халык дөньяда барган сәяси вакыйгаларны күзәтеп бара һәм бу безне бик сөендерә”, - диде ул.
● 21 сентябрьдә Дәүләт Советының егерменче утырышы булды. Анда ТР Президенты депутатларга еллык юлламасы белән мөрәҗәгать итте.
● 21 сентябрьдә Дәүләт Советының егерме беренче утырышы булды.

● 21 сентябрьдә журналистлар белән аралашу барышында Татарстан парламенты башлыгы Фәрит Мөхәммәтшин Татарстан Президенты Рөстәм Миңнехановның республиканың эчке һәм тышкы торышы турында еллык Юлламасын шәрехләде. 

“Президентның еллык юлламасын депутатлар, халык, журналистлар корпусы түземсезлек белән көтеп ала. Нәрсә әйтеләчәк, нинди бурычлар куелачак. Президентның быелгы юлламасы күләмле булды. Бер сәгатьтән артты. Доклады тирәнрәк, Татарстан халкына социаль ярдәм күрсәтү һәм социаль хезмәт күрсәтү буенча җиңел булмаган вакытта бик авыр бурычлар куелган”, - диде Фәрит Мөхәммәтшин Рөстәм Миңнехановның бүген яңгыраган еллык юлламасына бәя биреп. 

Республика закон чыгару органы Рөстәм Миңнехановның яңа мөмкинлекләргә игътибарын юнәлтүен, җиргә булган мөнәсәбәт хакында сүз кузгатуын билгеләп үтте. “Кайчагында ялгыш, кайчагында исә уйлап бетерелмәгән сәясәт аркасында җирләр бүлеп бирелеп, эшкәртелә торган сөрү җирләре юкка чыга иде”, - диде Фәрит  Мөхәммәтшин. Ул шулай ук әлеге юллама нигезендә, Президент куйган максатлар һәм бурычларга ирешү өчен закон проекты булдырылачагын ассызыклады. 

“Бу безнең Хакимиятнең барлык тармакларына да кагыла торган документ булачак”, - диде Фәрит Мөхәммәтшин.
● 22 сентябрьдә ТР Дәүләт Советы депутатлары һәм Аппарат хезмәткәрләре “Автомобильсез көн” дип аталган бөтендөнья акциясенә кушылдылар.

Россиядә беренче тапкыр 2008 елда узган әлеге акциянең максаты – ягулык белән эшли торган шәхси транспорт чараларыннан файдаланмыйча тору, автомобильсез йөрү һәм гомуми транспорт чараларын пропагандалау. 

Уртача класслы автомобиль хәрәкәт иткәндә атмосферага 40 километр саен 500 грамм зарарлы газ калдыклары чыга.

● 22 сентябрьдә Татарстан Республикасы Дәүләт Советы Рәисе Фәрит Мөхәммәтшин “Казан” милли-мәдәни үзәгендә Фәндәс Сафиуллинның «Азатлык һәм тигез хокук» өчен» дип аталган яңа китабын тәкъдим итү кичәсендә булды. Чарада республиканың танылган сәясәтчеләре, галимнәр, иҗат әһелләре катнашты. 

- Татарстанда туксанынчы елларда кабул ителгән карарларны Фәндәс Сафиуллиннан башка күз алдына китереп булмый, - диде Фәрит Мөхәммәтшин сүз башында - Яңа тарихи чорның турыдан-туры шаһиты булган шәхеснең фикерләре, уй-кичерешләре укучылар өчен кызыклы булыр дип уйлыйм”. Парламент башлыгы Фәндәс Сафиуллинны 80 яшь тулу белән котлап аңа соклануын белдерде. “Сез аны җиң сызганып эшләгән килеш, иҗади планнар белән, яңа китаплар чыгарып каршылыйсыз, - диде ул, юбилярны тәбрикләп. 

Фәрит Мөхәммәтшин Фәндәс Сафиулинга “республикабыз һәм аның күпмилләтле халкы өчен чын күңелдән хезмәт итүнең якты үрнәге булып торасыз” дип бәя бирде. 

Хезмәт юлын гади курсанттан башлап, Татарстан Республикасы Югары Советы, аннары Дәүләт Советы депутаты, Россия Федерациясе Дәүләт Думасы депутаты дәрәҗәсенә кадәр күтәрелгән Фәндәс Сафиуллин Татарстанның яңа тарихында алтын багана булып торган мөһим документларны - Татарстан Республикасы Конституциясен, Россия Федерациясе дәүләт хакимияте органнары һәм Татарстан Республикасы дәүләт хакимияте органнары арасында эшләр һәм вәкаләтләр бүлешү турында Шартнамәне, “Татарстан Республикасының дәүләт телләре һәм Татарстан Республикасында башка телләр турында”гы законны кабул итүгә актив өлеш кертә. 

- Туксанынчы елларда илебез бик авыр хәлдә калды. Кая барырга, нәрсә эшләргә? Шул чорларда Фәндәс Сафиуллин, Индус Таһиров, Марат Мөлеков кебек шәхеләребез үз кыйблабызны табарга ярдәм иттеләр. Республика бүгенге көндә дә шушы адымга таянып эшли. Фәндәс Сафиуллинның ялкынлы чыгышлары әле дә хәтердә. Ул Татарстан Совет Социалистик Республикасының дәүләт суверенитеты турында Декларация текстын Югары Совет трибунасыннан укып, тарихка кереп калды. Ул чорда кабул ителгән документлар әле дә нигез булып тора”, - дип басым ясады Фәрит Мөхәммәтшин. 

Парламент башлыгы юбилярның бүген дә актив тормыш алып баруын, халыкка үз фикерләрен җиткереп торуын, язмалары аша үзенең тирән белеме һәм бай тәҗрибәсе белән уртаклашуын искәртте. “Сезнең кебек талантлы, көчле шәхесне алга таба да зур казанышлар көтә дип ышанам”, - диде Фәрит Мөхәммәтшин. 

Фәрит Мөхәммәтшин Фәндәс Сафиуллинны Татарстан Республикасы Дәүләт Советы, аның Президиумы, Югары Совет депутатлары, элек бергә эшләгән хезмәттәшләрез исеменнән котлап,  Истәлекле адресны тапшырды һәм күкрәгенә республикабызның дәүләт бүләген, “Фидакарь хезмәт өчен” медален такты. 

Тантаналы чарада Дәүләт Советының Мәгариф, мәдәният, фән һәм милли мәсьәләләр комитеты рәисе Разил Вәлиев та катнашты.

● 23 сентябрьдә Казанда “Бердәм Россия”нең Татарстан төбәк бүлеге конференциясендә сайлау нәтиҗәләре турында сөйләштеләр. Әлеге җыелыш – июньдә үткәрелгән конференциянең дәвамы, ул чакта “Бердәм Россия” әгъзалары, дәүләт хакимияте, партия тарафдарлары, җәмәгать эшлеклеләре шул ук составта сайлау кампаниясе алдыннан максат-бурычларны билгеләгән иде, хәзер исә – сайлауларга йомгак ясалды. 

Татарстан Дәүләт Советы Рәисе, “Бердәм Россия”нең Татарстан төбәк бүлеге Сәркатибе Фәрит Мөхәммәтшин 18 сентябрьдә республикада сайлаучыларның 78,79 проценты катнашуын искәртеп, бюллетеньдәге ундүрт партия арасында иң күп тавышны – 85,27 процентны “Бердәм Россия” өчен бирүен һәм бу Россиядә өченче күрсәткеч булуын ассызыклады. 

– Бу күрсәткечне илдәге икътисади тотрыксызлыкка, дөньядагы тынычсыз вәзгыятькә карамастан, халыкның Татарстан командасына, республика Президентына ышаныч белдерүе, Татарстанның социаль-икътисади үсеше өчен куйган тырышлыкны бәяләве, дип аңлыйбыз. Узган чакырылышта Татарстаннан унбиш депутат эшләде:“Бердәм Россия”дән – унөч, КПРФтан ике вәкил. Быел да унбиш депутат сайланды, тик бу юлы алар барысы да “Бердәм Россия”дән. Сайлаучыларның өметен акларга кирәк. Татарстаннан сайланган депутатлар безнең төбәкнең мәнфәгатен яклар, республика тәкъдим иткән закон проектларын кабул итәргә булышыр, дип өметләнәбез. Шулай ук яңа чакырылыш депутатларга киләсе елда Татарстан белән Россия арасында вәкаләтләрне бүлешү турындагы килешүне озынайту һәм сайлау кампаниясе барышында халык белән очрашуларда җыелган гозерләрне үтәү белән дә җитди шөгыльләнергә туры киләчәк. Сайлау алды кампаниясе чорында сайлаучылар белән очрашуларга, кешеләрне борчыган сорауларны тыңлауга зур игътибар бирелде. “Көчле Татарстан! Бердәм Россия!” эстафетасы барышында, Мобиль иҗтимагый кабул итү бүлмәләре эшләгәндә, кандидатлар уздырган очрашуларда халыктан 3 меңнән артык гозер-үтенеч тупланды”, – ди Фәрит Мөхәммәтшин. 

“Бердәм Россия”нең илкүләм исемлеге 24 сентябрьдә Мәскәүдә партиянең Генераль советы утырышында расланачак. Мәгълүм булганча, “Бердәм Россия”нең төбәк төркемен Татарстан Президенты Рөстәм Миңнеханов җитәкләде, ләкин ул үз вазыйфасын калдырырга җыенмый, шуңа күрә депутатлыктан баш тартканнан соң, бушаган урынга төбәк бүлеге исемлегендәге башка зат билгеләнәчәк. 

– Быелгы сайлаулардан соң Татарстанда бөтен дәрәҗәдәге депутатлар корпусы да яңарды. 2014 елда без – Дәүләт Советына, үткән ел муниципаль берәмлекләрнең вәкаләтле органнарына депутатлар сайладык, ә быел 36 муниципаль районда барлыгы 234 мандатка өстәмә сайлаулар үтте. Һәм, алардан 155 мандатка “Бердәм Россия” вәкилләре ия булды. Шулай ук КПРФ, “Справедливая Россия” партияләре вәкилләре дә сайланды, 43 мандатны үзен-үзе депатутлыкка тәкъдим иткән кандидат алды. Сайлаулар ачык, көндәшле шартларда, законлы узды, – дип йомгаклады сүзен Фәрит Мөхәммәтшин.

● 28 сентябрьдә Татарстан Дәүләт Советы Рәисе, республиканың Волейбол федерациясе президенты Фәрит Мөхәммәтшин “Зенит-Казан” командасы җитәкчелегенә һәм уенчыларына Россия Суперкубогында җиңүләре белән котлап, телеграмма җибәрде. 

“Зенит-Казан” ВК президенты, “Газпром трансгаз Казан” ҖЧҖ генераль директоры Рәфкат Кантюков исеменә юлланган телеграммада республиканың Волейбол федерациясе җитәкчесе, Татарстан спортчыларының чираттагы матур җиңүләре уенчыларның көчен кызганмый тырышуы һәм команда рухы, волейбол клубы җитәкчелегенең басылып эшләве бәрабәренә ирешелгән, дип билгеләп үтә. 

“Зенит-Казан” ВК баш тренеры Владимир Алекноны тәбрикләп, Фәрит Мөхәммәтшин Россия Суперкубогы илебез волейболында безнең клубның көчен янә раслады, дип ассызыклаган. “Татарстан Сезнең тренерлык талантыгыз белән лаеклы рәвештә горурлана, - диелгән телеграммада. – Югары дәрәҗәдәге профессиональ уен, команда рухы һәм уенчыларның көчен кызганмый тырышуы – бу җиңүләрнең нигезе менә шул”. 

Россия Суперкубогы кичә Татарстан башкаласында “Зенит-Казан” белән Мәскәүнең “Динамо”сы арасында уйнатылды. Нәтиҗәдә, 3:0 исәбенә җиңгән “Казан-Зенит” әлеге Суперкубокка 5 нче тапкыр (ул 9 тапкыр уйнатылган иде) ия булды.

	Дәүләт Советының егерменче утырышы 


21 сентябрьдә Татарстан Президенты Рөстәм Миңнеханов С.Сәйдәшев исемендәге Зур концертлар залында Татарстан Республикасы Дәүләт Советына республиканың эчке һәм тышкы торышы турында еллык Юллама белән мөрәҗәгать итте. 

Чарага 700 дән артыграк кеше чакырылган иде. Алар арасында - Татарстан Дәүләт Киңәшчесе Минтимер Шәймиев, республика Премьер-министры Илдар Халиков, ТР Дәүләт Советы депутатлары, ТР Президент Аппараты һәм Хөкүмәт вәкилләре, РФ ФҖ Федерация Советы әгъзалары, РФ Дәүләт Думасы депутатлары, хөкем чыгару хакимияте, прокуратура, хокук саклау органнары вәкилләре, ТР муниципаль берәмлекләре җитәкчеләре һ.б. күрергә мөмкин булды. 

Рәстәм Миңнеханов залдагыларга тормышта барган вакыйгаларга тиз арада җавап бирергә, халыкка үз позицияләрегез, эшләрегез, карарларыгыз хакында җиткерергә кирәк дип мөрәҗәгать итте. 

"Бу Хакимият вәкилләренә, беренче чиратта, "Татмедиа" агентлыгына кагыла. Технологияләрнең зур тизлектә үсүе, җәмгыятьтәге капма-каршы процесслар мәгълүмат кырында глобаль үзгәрешләргә китерә. Басма һәм электрон ММЧлар белән бергә, социаль челтәрләрнең дә роле арта бара. Мобиль кушымталарда мәгълүматны җиткерү сыйфаты өстен",- диде республика Президенты. 

Рөстәм Миңнеханов фикеренчә, республиканың һәр кешесе, нинди мәгълүмат чыганагын сайлавына карамастан, дөрес мәгълүмат алырга тиеш. 

Президент чыгышыннан соң Татарстан Республикасы Дәүләт Советы Рәисе Фәрит Мөхәммәтшин Татарстанның социаль-икътисадый һәм иҗтимагый-сәяси торышына биргән җентекле анализы өчен Рөстәм Миңнехановка зур рәхмәт белдерде. “Президентның Дәүләт Советына Юлламасында республиканың киләчәк үсеше өчен төп юнәлешләр анык күрсәтелде”, – диде парламент башлыгы. 

“Һичшиксез, искә алынган барлык юнәлешләр буенча Президент Миңнеханов җитәкчелегендә дәүләт хакимияте һәм җирле үзидарәләр тарафыннан системалы һәм максатчан эш алып барыла”, - дип басым ясады Фәрит Мөхәммәтшин. 

“Соңгы ике елда без барлык дәрәҗәләрдәге депутатлар корпусын тулысынча яңарттык. Бүген Россия Федерациясе Федераль Собраниясенә Татарстаннан сайланган депутатлар алдында республика ихтияҗларын канәгатъләндерү максатыннан, булган темпны югалтмыйча эшкә керешү, безнең тәҗрибәне федерация күләмендә тарату максаты тора. Бу бүген, халыкара аренада “сәяси сакция” дәвам иткән чорда, социаль чыгымнар күләмен кабат карау шартларында, республика товар җитештерүчеләренең эш активлыгына, гражданнарның тормыш дәрәҗәсенә турыдан–туры йогынты ясауда аеруча мөһим”, - диде Фәрит Мөхәммәтшин. 

“Рөстәм Нургали улының чыгышында Татарстанның эчке һәм тышкы хәленә бәя бирелеп, стратегик карарлар билгеләнде. Куелган бурычларның күпчелеге башкарма хакимият иңенә төшә. Әмма иң мөһим идеяләр һәм җаваплы адымнар закон инициативалары буларак формалаштырылып Дәүләт Советы каравына кертелергә тиеш. Бу, беренче чиратта, бюджет процессына кагыла”, - дип тәгаенләде ул. 

Татарстан Республикасы Президентының Юлламасын тормышка ашыру нисбәтеннән максатчан эшләү өчен Дәүләт Советы Президиумы һәм республика Хөкүмәте тарафынан коплекслы чаралар күреләчәк, дип өстәде Фәрит Мөхәммәтшин. 

Әлеге Юлламаның иҗтимагый-сәяси мөһимлеген искә алып, Дәүләт Советының 20 нче сессия эше радио һәм телевидение аша турыдан-туры трансляцияләнде. Интернет челтәреннән файдаланучылар аны республика парламентының рәсми сайтыннан да карый алдылар.
	Дәүләт Советының егерменче беренче утырышы 


21 сентябрьдә ТР Дәүләт Советының 21 утырышы булды. Аның эшендә Татарстан Республикасы Президенты Рөстәм Миңнеханов катнашты. Президиум көн тәртибенә 28 мәсьәлә кертергә тәкъдим иткән иде. Көн тәртибен тикшерү барышында депутатлар тагын 4 сорау кертергә тәкъдим иттеләр. Нәтиҗәдә, бишенче чакырылыш Татарстан Республикасы Дәүләт Советының егерме беренче утырышында 32 сорау каралды.
Татарстан бюджеты кабат үзгәрешләр кичерә. Бу хакта бүген V чакырылыш Дәүләт Советының 21 нче утырышында Татарстан финанс министры Радик Гайзатуллин хәбәр итте.

Шул рәвешле, республиканың 2016 елга булган бюджет керемнәре 199,8 млрд сум күләмендә булачак. Чыгымнар исә 207,4 млрд сум тәшкил итә. Бюджет дефициты исә 7,6 млрд сум булыр дип көтелә. 

Депутатлар каршындагы чыгышында министр 8 ай нәтиҗәләре буенча, салым һәм салым булмаган кертемнәрне 23,1 млрд сумга арттыру күздә тотылуын ассызыклады. 

Татарстан парламентының бюджет, салымнар һәм финанслар комитеты җитәкчесе Леонид Якунин билгеләп үткәнчә, республика бюджетының кертемнәр өлешен 24,9 млрд сумга арттыру ниятләнә. Чыгымнар өлеше исә барлык юнәлешләрдә дә булачак, дип басым ясады ул.
2017 елда Татарстанда пенсионерларның яшәү минимумы 8232 сум тәшкил итәчәк. Бу хакта бүген V чакырылыш Дәүләт Советы депутатларының 21 нче утырышында мәгълүм булды.

Бу хакта Татарстанның икътисад министры урынбасары Олег Пелевин хәбәр итте. Билгеле булганча, 2010 елдан алып, ел саен пенсионерларның яшәү минимумы тәгаенләнә. Министр урынбасары тәкъдим иткән закон проекты федераль социаль өстәмә түләү күләмен билгеләү өчен гамәлгә ашырыла. 

Быел пенсионерларның яшәү минимумы 7526 сум тәшкил иткән иде. Россия Пенсия фондының Татарстан буенча бүлеге мәгълүматлары буенча, республикада 75,1 кеше (6,7 процент) пенсиясенә социаль өстәмә ала. Уртача федераль өстәмә, 1 августка булган мәгълүматлар буенча, 1386 сум тәшкил итә. Татарстандагы уртача пенсия күләме исә 11959,9 сум тәшкил итә.

Питрәч районында Барсил исемле яңа бистә төзеләчәк. Бу хакта бүген V чакырылыш Дәүләт Советы депутатларының 21 нче утырышында карар кабул ителде.

“Барсил” коттеджлар бистәсендә 350 урынга мәктәп, 165 урынга балалар бакчасы, китапханә, мәдәни-күңел ачу үзәге һ.б. объектлар төзеләчәк. 

Бистәне булдыру мәсьәләсен Кощак авыл җирлеге халкы белән уртага салып сөйләшкәннәр. Питрәч район башлыгы Эдуард Дияров сүзләренчә, бу фикерне барысы да хуплаган. 

Яңа бистәнең мәйданы 95 гектарны билиячәк. Торак мәйданы 90 мең квадраттан артык булыр дип көтелә. 

2020 елда бистәдә 1,8 мең, 20135 елда исә 2,1 мең кеше яшәр дип фаразлана. 

Объектны тулы куәтенә файдалануга тапшыру ике этапта тормышка ашырылачак: беренчесе, 1800 кешегә исәпләнгәне - 2020 елга; 2100 кешегә исәпләнгәне - 2035 елга.
Депутатлар “Татарстанда бәйрәм көннәре һәм истәлекле даталар турында”гы ТР законы 1 маддәсенә үзгәрешләр кертү турында закон проектын кабул иттеләр. Парламент утырышында закон проектын ТР Дәүләт Советының социаль сәясәт буенча Комитет рәисе Светлана Захарова тәкъдим итте. 

Татарстан республикасында түбәндәге көннәр эш көне саналмый, бәйрәм көннәре санала: Татарстан Республикасы көне – 30 август, Татарстан Республикасы Конституциясе көне – 6 ноябрь, Ураза бәйрәме һәм Корбан бәйрәме. 

Ураза бәйрәме һәм Корбан бәйрәме ай календаре нигезендә һәм Татарстан Республикасы Президенты указы белән билгеләнә. 

Элек бәйрәм көннәре ял көннәренә туры килгәндә, законда 1нче маддәдә күрсәтелчә, ул көннәр ялдан соңгы эш көненә күчерелә иде. 

Законда үзгәрешләр булу сәбәпле, “ял көне бәйрәмгә туры килгән эш көненнән соңгы көнгә күчерелә” дигән сүзләр “ял көннәренә өстәмә көн бирелми” сүзләре белән алыштырыла. 

Закон рәсми рәвештә басылып чыккач,10 көннән соң гамәлгә керә.
Депутатлар “ТРда азык-төлекнең куркынычсызлыгын һәм сыйфатын тәэмин итү чаралары турында”гы республика законы проектын икенче укылышта якладылар. 

ТР Дәүләт Советының экология, табигатьтән файдану, азык-төлек һәм агросәнәгать сәясәте буенча Комитет рәисе Таһир Һадиев билгеләп үткәнчә, 28 июньнән 28 июльгә кадәр «Ачык Татарстан» порталында закон проекты буенча җәмәгать фикер алышуы барган һәм анда проект уңай бәя алган. 

Закон проекты “ТРда азык-төлекнең куркынычсызлыгын һәм сыйфатын тәэмин итү чаралары турында”гы республика законына үзгәрешләр кертү белән бәйле. 3нче маддәгә яңа пункт өстәләчәк һәм анда «Милли сәүдә маркасы» мәгълүмати билгесен алу тәртибе һәм әлеге хокуктан мәхрүм итү тәртибе расланырга тиеш. 

«Әлеге системаны күптән тәртипкә китерергә кирәк иде. Закон Татарстанның эре җитештерүчеләргә өстенлек бирә. Брендны танырга тиешләр. Биредә мин закон яклы», – дип билгеләп үтте ТР Дәүләт Советы Рәисе Фәрит Мөхәммәтшин. 

«Беренче чиратта, республика мәнфәгатьләре ихтыяҗ булган продукцияне демонстрацияләгәндә зыян күрмәскә тиеш», – дип саный Татарстан парламент башлыгы

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Айгөл ЗАЛЕГДИНОВА, Ольга БЛАГОДАРОВА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-08, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

